
Jina Sahasranama Stavanam

જિનસહસ્રનામસ્તવનમ્

પ્રભો ભવાઙ્ગભોગેષુ  નિર્વિણ્ણો   દુઃખભીરુકઃ ।
એષ વિજ્ઞાપયામિ ત્વાં શરણ્યં કરુણાર્ણવમ્॥ ૧॥
સુખલાલસયા મોહાદ્ ભ્રામ્યન્ બહિરિતસ્તતઃ ।
સુખૈકહેતોર્નામાપિ તવ ન જ્ઞાતવાન્ પુરા॥ ૨॥
અદ્ય મોહગ્રહાવેશશૈથિલ્ય તત્કિઞ્ચિદુન્મુખઃ ।
અનન્તગુણમાપ્તેભ્યસ્ત્વાં શ્રુત્વા સ્તોતુમુદ્યતઃ॥ ૩॥
ભક્ત્યા પ્રોત્સાર્યમાણોઽપિ (પ્રોત્સાહ્યમાનોઽપિ) દૂરં શક્ત્યા તિરસ્કૃતઃ ।
ત્વાં નામાષ્ટસહસ્રેણ સ્તુત્વાઽઽત્માનં પુનામ્યહમ્॥ ૪॥
જિન-સર્વજ્ઞ- યજ્ઞાર્હ-તીર્થકૃન્નાથ-યોગિનામ્ ।
નિર્વાણ બ્રહ્મ-બુદ્ધાન્તકૃતાં ચાષ્ટોત્તરૈઃ શતૈઃ॥ ૫॥

૧ અથ જિનશતમ્ ।
જિનો જિનેન્દ્રો જિનરાટ્ જિનપૃષ્ઠો જિનોત્તમઃ ।
જિનાધિપો જિનાધીશો જિનસ્વામી જિનેશ્વરઃ॥ ૬॥
જિનનાથો જિનપતિર્જિનરાજો   જિનાધિરાટ્ ।
જિનપ્રભુર્જિનવિભુર્જિનભર્ત્તા     જિનાધિભૂઃ॥ ૭॥
જિનનેતા જિનેશાનો જિનેનો જિનનાયકઃ ।
જિનેટ્ જિનપરિવૃઢો જિનદેવો જિનેશિતા॥ ૮॥
જિનાધિરાજો જિનપો જિનેશી જિનશાસિતા ।
જિનાધિનાથોઽપિ જિનાધિપતિર્જિનપાલકઃ  ॥ ૯॥
જિનચન્દ્રો જિનાદિત્યો જિનાર્કો જિનકુઞ્જરઃ ।
જિનેન્દુર્જિનધૌરેયો   જિનધુર્યો જિનોત્તરઃ॥ ૧૦॥

જિનવર્યો જિનવરો જિનસિંહો   જિનોદ્વહઃ ।
જિનર્ષભો જિનવૃપો જિનરત્રં જિનોરસમ્॥ ૧૧॥
જિનેશો જિનશાર્દૂલો જિનાગ્ર્યં જિનપુઙ્ગવઃ  ।
જિનહંસો જિનોત્તંસો જિનનાગો જિનાગ્રણીઃ॥ ૧૨॥
જિનપ્રવેકશ્ચ જિનગ્રામણીર્જિનસત્તમઃ   ।
જિનપ્રવર્હઃ પરમજિનો જિનપુરોગમઃ॥ ૧૩॥
જિનશ્રેષ્ઠો જિનજ્યેષ્ઠો જિનમુખ્યો જિનાગ્રિમઃ ।
શ્રીજિનશ્વોત્તમજિનો જિનવૃન્દારકોઽરિજિત્॥ ૧૪॥
નિર્વિઘ્નો   વિરજાઃ શુદ્ધો નિસ્તમસ્કો નિરઞ્જનઃ ।
ઘાતિકર્માન્તકઃ કર્મમર્માવિત્કર્મહાનઘઃ॥ ૧૫॥
વીતરાગોઽક્ષુદદ્વેષો નિર્મોહો નિર્મદોઽગદઃ ।
વિતૃષ્ણો નિર્મમોઽસઙ્ગો  નિર્ભયો વીતવિસ્મયઃ॥ ૧૬॥
અસ્વપ્નો નિઃશ્રમોઽજન્મા નિઃસ્વેદો નિર્જરોઽમરઃ ।
અરત્યતીતો નિશ્ચિન્તો નિર્વિષાદસ્ત્રિષષ્ઠિજિત્  ॥ ૧૭॥

૨ અથ સર્વજ્ઞતમ્ ।
સર્વજ્ઞઃ સર્વવિત્સર્વદર્શી સર્વાવલોકનઃ ।
અનન્તવિક્રમોઽનન્તવીર્યોઽનન્તસુખાત્મકઃ॥ ૧૮॥
અનન્તસૌખ્યો વિશ્વજ્ઞો વિશ્વદૃશ્વાઽખિલાર્થદૃક્ ।
ન્યક્ષદૃગ્વિશ્વતશ્ચક્ષુર્વિશ્વચક્ષુરશેષવિત્  ॥ ૧૯॥
આનન્દ પરમાનન્દઃ સદાનન્દઃ સદોદયઃ ।
નિત્યાનન્દો મહાનન્દઃ પરાનન્દઃ પરોદયઃ॥ ૨૦॥
પરમોજઃ પરંતેજઃ પરંધામ પરંમહઃ ।
પ્રત્યગ્જ્યોતિઃ પરંજ્યોતિઃ પરંબ્રહ્મ પરંરહઃ॥ ૨૧॥
પ્રત્યગાત્મા પ્રબુદ્ધાત્મા મહાત્માત્મમહોદયઃ ।
પરમાત્મા પ્રશાન્તાત્મા પરાત્માત્મનિકેતનઃ॥ ૨૨॥
પરમેષ્ઠી મહિષ્ટાત્મા શ્રેષ્ઠાત્મા સ્વાત્મનિષ્ઠિતઃ ।
બ્રહ્મનિષ્ઠો મહાનિષ્ઠો નિરૂઢાત્મા દૃઢાત્મદૃક્ ॥ ૨૩॥

એકવિદ્યો મહાવિદ્યો મહાબ્રહ્મપદેશ્વરઃ ।
પઞ્ચબ્રહ્મમયઃ સાર્વઃ સર્વવિદ્યેશ્વરઃ સ્વભૂઃ॥ ૨૪॥
અનન્તધીરનન્તાત્માઽનન્તશક્તિરનન્તદૃક્ ।
અનન્તાનન્તધીશક્તિરનન્તચિદનન્તમુત્॥ ૨૫॥
સદાપ્રકાશઃ સર્વાર્થસાક્ષાત્કારી સમગ્રધીઃ ।
કર્મસાક્ષી જગચ્ચક્ષુરલક્ષ્યાત્માઽચલસ્થિતિઃ॥ ૨૬॥
નિરાબાધોઽપ્રતર્ક્યાત્મા ધર્મચક્રી વિદાંવરઃ ।
ભૂતાત્મા સહજજ્યોતિર્વિશ્વજ્યોતિરતીન્દ્રિયઃ  ॥ ૨૭॥
કેવલી કેવલાલોકો લોકાલોકવિલોકનઃ ।
વિવિક્તઃ કેવલોઽવ્યક્તઃ શરણ્યોઽચિન્ત્યવૈભવઃ॥ ૨૮॥
વિશ્વભૃદ્વિશ્વરૂપાત્મા વિશ્વાત્મા વિશ્વતોમુખઃ ।
વિશ્વવ્યાપી સ્વયઞ્જ્યોતિરચિન્ત્યાત્માઽમિતપ્રભઃ॥ ૨૯॥
મહૌદાર્યો મહાબોધિર્મહાલાભો મહોદયઃ ।
મહોપભોગઃ સુગતિર્મહાભોગો મહાબલઃ॥ ૩૦॥

૩ અથ યજ્ઞાર્હશતમ્ ।
યજ્ઞાર્હો ભગવાનર્હન્મહાર્હો મઘવાર્ચિતઃ   ।
ભૂતાર્થયજ્ઞપુરુષો ભૂતાર્થક્રતુપૌરુષઃ॥ ૩૧॥
પૂજ્યો ભટ્ટારકસ્તત્રભવાનત્રભવાન્મહાન્ ।
મહામહાર્હસ્તત્રાયુસ્તતો દીર્ઘાયુરર્ઘ્યવાક્ ॥ ૩૨॥
આરાધ્યઃ પરમારાધ્યઃ પઞ્ચકલ્યાણપૂજિતઃ ।
દૃગ્વિશુદ્ધિગણોદગ્રો વસુધારાર્ચિતાસ્પદઃ  ॥ ૩૩॥
સુસ્વપ્નદર્શી દિવ્યૌજાઃ શચીસેવિતમાતૃકઃ ।
સ્યાદ્વત્નગર્ભઃ શ્રીપૂતગર્ભો ગર્ભોત્સવોચ્છ્રતઃ ॥ ૩૪॥
દિવ્યોપચારોપચિતઃ પદ્મભૂર્નિષ્કલઃ   સ્વજઃ ।
સર્વીયજન્મા પુણ્યાઙ્ગો  ભાસ્વાનુદ્ભૂતદૈવતઃ॥ ૩૫॥
વિશ્વવિજ્ઞાતસમ્ભૂતિર્વિશ્વદેવાગમાદ્ભુતઃ   ।

શચીસૃષ્ટપ્રતિચ્છન્દઃ સહસ્રાક્ષદૃગુત્સવઃ॥ ૩૬॥
નૃત્યદૈવતાસીનઃ સર્વશક્રનમસ્કૃતઃ ।
હર્ષાકુલામરખગશ્ચારણર્ષિમતોત્સવઃ  ॥ ૩૭॥
વ્યોમ વિષ્ણુપદારક્ષા સ્નાનપીઠાયિતાદ્રિરાટ્ ।
તીર્થેશંમન્યદુગ્ધાબ્ધિઃ સ્નાનામ્બુસ્નાતવાસવઃ॥ ૩૮॥
ગન્ધામ્બુપૂતત્રૈલોક્યો વજ્રસૂચીશુચિશ્રવા ।
કૃતાર્થિતશચીહસ્તઃ   શક્રોદ્ધુષ્ટેષ્ટનામકઃ॥ ૩૯॥
શક્રારબ્ધાનન્દનૃત્યઃ શચીવિસ્માપિતામ્બિકઃ ।
ઇન્દ્રનૃત્યન્તપિતૃકો રૈદપૂર્ણમનોરથઃ॥ ૪૦॥
આજ્ઞાર્થીન્દ્રકૃતાસેવો દેવર્ષીષ્ટશિવોદ્યમઃ ।
દીક્ષાક્ષણક્ષુબ્ધજગદ્ભૂર્ભુવઃસ્વઃપતીડિતઃ॥ ૪૧॥
કુબેરનિર્મિતાસ્થાનઃ   શ્રીયુગ્યોગીશ્વરાર્ચિતઃ   ।
બ્રહ્મેડ્યો બ્રહ્મવિદ્વેદ્યો યાજ્યો યજ્ઞપતિઃ ક્રતુઃ॥ ૪૨॥
યજ્ઞાઙ્ગમમૃતં  યજ્ઞો હવિઃ સ્તુત્યઃ સ્તુતીશ્વરઃ ।
ભાવો મહામહપતિર્મહાયજ્ઞોઽગ્રયાજકઃ॥ ૪૩॥
દયાયાગો જગત્પૂજ્યઃ પૂજાર્હો જગદર્ચિતઃ   ।
દેવાધિદેવઃ શક્રાર્ચ્યો દેવદેવો જગદ્ગુરુઃ॥ ૪૪॥
સંહૂતદેવસઙ્ઘાર્ચ્યઃ  પદ્મયાનો જયધ્વજી ।
ભામણ્ડલી ચતુઃષષ્ટિચામરો દેવદુન્દુભિઃ॥ ૪૫॥
વાગસ્પૃષ્ટાસનઃ છત્રત્રયરાટ્ પુષ્પવૃષ્ટિભાક્ ।
દિવ્યાશોકો માનમર્દી સઙ્ગીતાર્હોઽષ્ટમઙ્ગલઃ  ॥ ૪૬॥

૪ અથ તીર્થકૃચ્છતમ્  ।
તીર્થકુત્તીર્થસૃટ્ તીર્થઙ્કરસ્તીર્થઙ્કરઃ સુદૃક્ ।
તીર્થકર્ત્તા તીર્થભર્તા તીર્થેશસ્તીર્થનાયકઃ॥ ૪૭॥
ધર્મતીર્થઙ્કરસ્તીર્થપ્રણેતા તીર્થકારકઃ ।
તીર્થપ્રવર્તકસ્તીર્થવેધાસ્તીર્થવિધાયકઃ॥ ૪૮॥

સત્યતીર્થઙ્કરસ્તીર્થસેવ્યસ્તૈર્થિકતારકઃ   ।
સત્યવાક્યાધિપઃ સત્યશાસનોઽપ્રતિશાસનઃ॥ ૪૯॥
સ્યાદ્વાદી દિવ્યગીર્દિવ્યધ્વનિરવ્યાહતાર્થવાક્   ।
પુણ્યવાગર્થ્યવાગર્ધવાગધીયોક્તિરિદ્ધવાક્ ॥ ૫૦॥
અનેકાન્ત દિગેકાન્તધ્વાન્તભિદ્ દુર્ણયાન્તકૃત્ ।
સાર્થવાગપ્રયત્નોક્તિઃ પ્રતિતીર્થમદઘ્નવાક્ ॥ ૫૧॥
સ્યાત્કારધ્વજવાગીહાપેતવાગચલૌષ્ઠવાક્ ।
અપૌરુષેયવાક્છાસ્તા રુદ્ધવાક્ સપ્તભઙ્ગિવાક્  ॥ ૫૨॥
અવર્ણગીઃ સર્વભાષામયગીર્વ્યક્તવર્ણગીઃ ।
અમોઘવાગક્રમવાગવાચ્યાન્તવાગવાક્ ॥ ૫૩॥
અદ્વૈતગીઃ સૂનૃતગીઃ સત્યાનુભયગીઃ સુગીઃ ।
યોજનવ્યાપિગી ક્ષીરગૌરગીસ્તીર્થકૃત્વગીઃ ॥ ૫૪॥
ભવ્યૈશ્રવ્યગુઃ સદ્ગુશ્ચિત્રગુઃ પરમાર્થગુઃ ।
પ્રશાન્તગુઃ પ્રાશ્નિકગુઃ સુગુર્નિયતકાલગુઃ  ॥ ૫૫॥
સુશ્રુતિઃ સુશ્રુતો યાજ્યશ્રુતિઃ સુશ્રુન્મહાશ્રુતિઃ ।
ધર્મશ્રુતિઃ શ્રુતિપતિઃ શ્રુત્યુદ્ધર્ત્તા ધ્રુવશ્રુતિઃ॥ ૫૬॥
નિર્વાણમાર્ગદિગ્માર્ગદેશકઃ સર્વમાર્ગદિક્ ।
સારસ્વતપથસ્તીર્થપરમોત્તમતીર્થકૃત્॥ ૫૭॥
દેષ્ટા વાગ્મીશ્વરો ધર્મશાસકો ધર્મદેશકઃ ।
વાગીશ્વરસ્ત્રયીનાથસ્ત્રિભઙ્ગીશો  ગિરાં પતિઃ॥ ૫૮॥
સિદ્ધાજ્ઞઃ સિદ્ધવાગાજ્ઞાસિદ્ધઃ સિદ્ધૈકશાસનઃ ।
જગત્પ્રસિદ્ધક્ષ્ સિદ્ધાન્તઃ સિદ્ધમન્ત્રઃ સુસિદ્ધવાક્ ॥ ૫૯॥
શુચિશ્રવા નિરુકોક્તિસ્તન્ત્રકૃન્યાયશાસ્ત્રકૃત્  ।
મહિષ્ઠવાગ્મહાનાદઃ કવીન્દ્રો દુન્દુભિસ્વનઃ॥ ૬૦॥

૫ અથ નાથશતમ્ ।
નાથઃ પતિઃ પરિવૃઢઃ સ્વામી ભર્ત્તા વિભુઃ પ્રભુઃ ।
ઈશ્વરોઽધીશ્વરોઽધીશોઽધીશાનોઽધોશિતેશિતા॥ ૬૧॥

ઈશોઽધિપતિરીશાન ઇન ઇન્દ્રોઽધિપોઽધિભૂઃ ।
મહેશ્વરો મહેશાનો મહેશઃ પરમેશિતા॥ ૬૨॥
અધિદેવો મહાદેવો દેવસ્ત્રિભુવનેશ્વરઃ ।
વિશ્વેશો વિશ્વભૂતેશો વિશ્વેટ્ વિશ્વેશ્વરોઽધિરાટ્ ॥ ૬૩॥
લોકેશ્વરો લોકપતિ લોકનાથો જગત્પતિઃ ।
ત્રૈલોક્યનાથો લોકેશો જગન્નાથો જગત્પ્રભુઃ॥ ૬૪॥
પિતાઃ પરઃ પરતરો જેતા જિષ્ણુરનીશ્વરઃ ।
કર્ત્તા પ્રભૂષ્ણુર્ભ્રાજિષ્ણુઃ પ્રભવિષ્ણુઃ સ્વયમ્પ્રભુઃ॥ ૬૫॥
લોકજિદ્વિશ્વજિદ્વિશ્વવિજેતા વિશ્વજિત્વરઃ ।
જગજ્જેતા જગજ્જૈત્રો જગજ્જિષ્ણુર્જગજ્જયી॥ ૬૬॥
અગ્રણીર્ગ્રામણીર્નેતા ભૂર્ભુવઃસ્વરધીશ્વરઃ ।
ધર્મનાયક ઋદ્ધીશો ભૂતનાથશ્ચ ભૂતભૃત્॥ ૬૭॥
ગતિઃ પાતા વૃષો વર્યો મન્ત્રકૃચ્છુભલક્ષણઃ  ।
લોકાધ્યક્ષો દુરાધર્ષો ભવ્યબન્ધુર્નિરુત્સુકઃ  ॥ ૬૮॥
ધીરો જગદ્ધિતોઽજય્યસ્ત્રિજગત્પરમેશ્વરઃ ।
વિશ્વાસી સર્વલોકેશો વિભવો ભુવનેશ્વરઃ॥ ૬૯॥
ત્રિજગદ્વલ્લભસ્તુઙ્ગસ્ત્રિજગન્મઙ્ગલોદયઃ   ।
ધર્મચક્રાયુધઃ સદ્યોજાતસ્ત્રૈલોક્ય મઙ્ગલઃ ॥ ૭૦॥
વરદોઽપ્રતિઘોઽચ્છેદ્યો દૃઢીયાનભયઙ્કરઃ ।
મહાભાગો નિરૌપમ્યો ધર્મસામ્રાજ્યનાયકઃ॥ ૭૧॥

૬ અથ યોગિશતમ્ ।
યોગી પ્રવ્યક્તનિર્વેદઃ સામ્યારોહણતત્પરઃ ।
સામયિકી સામયિકો નિઃપ્રમાદોઽપ્રતિક્રમઃ॥ ૭૨॥
યમઃ પ્રધાનનિયમઃ સ્વભ્યસ્તપરમાસનઃ ।
પ્રાણાયામચણઃ સિદ્ધપ્રત્યાહારો જિતેન્દ્રિયઃ॥ ૭૩॥
ધારણાધીશ્વરો ધર્મધ્યાનનિષ્ઠઃ સમાધિરાટ્ ।

સ્ફુરત્સમરસીભાવ એકી કરણનાયકઃ॥ ૭૪॥
નિર્ગ્રન્થનાથો યોગીન્દ્રઃ ઋષિઃ સાધુર્યતિર્મુનિઃ ।
મહર્ષિઃ   સાધુધૌરેયો યતિનાથો મુનીશ્વરઃ॥ ૭૫॥
મહામુનિર્મહામૌની મહાધ્યાની મહાવ્રતી ।
મહાક્ષમો મહાશીલો મહાશાન્તો મહાદમઃ॥ ૭૬॥
નિર્લેપો નિર્ભમસ્વાન્તો ધર્માધ્યક્ષો દયાધ્વજઃ ।
બ્રહ્મયોનિઃ સ્વયમ્બુદ્ધો બ્રહ્મજ્ઞો બ્રહ્મતત્ત્વવિત્॥ ૭૭॥
પૂતાત્મા સ્નાતકો દાન્તો ભદન્તો વીતમત્સરઃ ।
ધર્મવૃક્ષાયુધોઽક્ષોભ્યઃ પ્રપૂતાત્માઽમૃતોદ્ભવઃ॥ ૭૮॥
મન્ત્રમૂર્ત્તિઃ   સ્વસૌમ્યાત્મા સ્વતન્ત્રો બ્રહ્મસમ્ભવઃ ।
સુપ્રસન્નો ગુણામ્ભોધિઃ પુણ્યાપુણ્યનિરોધકઃ॥ ૭૯॥
સુસંવૃતઃ સુગુપ્તાત્મા સિદ્ધાત્મા નિરુપપ્લવઃ ।
મહોદર્કો મહોપાયો જગદેકપિતામહઃ॥ ૮૦॥
મહાકારુણિકો ગુણ્યો મહાક્લેશાઙ્કુશઃ શુચિઃ ।
અરિજંયઃ  સદાયોગઃ સદાભોગઃ સદાધૃતિઃ॥ ૮૧॥
પરમૌદાસિતાઽનાશ્વાન્ સત્યાશીઃ શાન્તનાયકઃ ।
અપૂર્વવૈદ્યો યોગજ્ઞો ધર્મમૂર્તિરધર્મધક્   ॥ ૮૨॥
બ્રહ્મેટ્ મહાબ્રહ્મપતિઃ કૃતકૃત્યઃ કૃતકૃતુઃ ।
ગુણાકરો ગુણોચ્છેદી નિર્નિમેષો   નિરાશ્રયઃ॥ ૮૩॥
સૂરિઃ સુનયતત્ત્વજ્ઞો મહામૈત્રીમયઃ સમી (શમી) ।
પ્રક્ષીણબન્ધો નિર્દ્વન્દ્વઃ પરમર્ષિરનન્તગઃ  ॥ ૮૪॥

૭ અથ નિર્વાણશતમ્ ।
નિર્વાણઃ સાગરઃ પ્રાજ્ઞૈર્મહાસાધુરુદાહૃતઃ ।
વિમલાભોઽથ શુદ્ધાભઃ શ્રીધરો દત્ત ઇત્યપિ॥ ૮૫॥
અમલાભોઽપ્યુદ્ધરોઽગ્નિઃ સંયમશ્ચ શિવસ્તથા ।
પુષ્પાઞ્જલિઃ શિવગણ ઉત્સાહો જ્ઞાનસંજ્ઞકઃ॥ ૮૬॥

પરમેશ્વર ઇત્યુક્તો વિમલેશો યશોધરઃ ।
કૃષ્ણો જ્ઞાનમતિઃ શુદ્ધમતિઃ શ્રીભદ્ર શાન્તયુક્ ॥ ૮૭॥
વૃષભસ્તદ્વદજિતઃ સમ્ભવશ્ચાભિનન્દનઃ ।
મુનિભિઃ સુમતિઃ પદ્મપ્રભઃ પ્રોક્તઃ સુપાર્શ્વકઃ॥ ૮૮॥
ચન્દ્રપ્રભઃ પુષ્પદન્તઃ શીતલઃ શ્રેય આહ્વયઃ ।
વાસુપૂજ્યશ્ચ વિમલોઽનન્તજિદ્ધર્મ ઇત્યપિ॥ ૮૯॥
શાન્તિઃ કુન્થુરરો  મલ્લિઃ સુબ્રતો નમિરપ્યતઃ ।
નેમિઃ પાર્શ્વો વર્ધમાનો મહાવીરઃ સુવીરકઃ॥ ૯૦॥
સન્મતિશ્ચાકથિ મહતિમહાવીર ઇત્યથ ।
મહાપદ્મઃ સૂરદેવઃ સુપ્રભશ્ચ સ્વયમ્પ્રભઃ॥ ૯૧॥
સર્વાયુધો જયદેવો ભવેદુદયદેવકઃ ।
પ્રભાદેવ ઉદઙ્કશ્ચ પ્રશ્નકીત્તિર્જયાભિધઃ॥ ૯૨॥
પૂર્ણબુદ્ધિર્નિષ્કષાયો   વિજ્ઞેયો વિમલપ્રભઃ ।
બહલો નિર્મલશ્ચિત્રગુપ્તઃ સમાધિગુપ્તકઃ॥ ૯૩॥
સ્વયમ્ભૂશ્વાપિ કન્દર્પો જયનાથ ઇતીરિતઃ ।
શ્રીવિમલો દિવ્યવાદોઽનન્તવીરોઽપ્યુદીરિતઃ॥ ૯૪॥
પુરુદેવોઽથ સુવિધિઃ પ્રજ્ઞાપારમિતોઽવ્યયઃ ।
પુરાણપુરુષો ધર્મસારથિઃ શિવકીર્ત્તનઃ॥ ૯૫॥
વિશ્વકર્માઽક્ષરોઽછદ્મા વિશ્વભૂર્વિશ્વનાયકઃ   ।
દિગમ્બરો નિરાતઙ્કો નિરારેકો ભવાન્તકઃ॥ ૯૬॥
દૃઢવ્રતો નયોત્તુઙ્ગો  નિઃકલઙ્કોઽકલાધરઃ ।
સર્વક્લેશાપહોઽક્ષય્યઃ ક્ષાન્તઃ શ્રીવૃક્ષલક્ષણઃ॥ ૯૭॥

૮ અથ બ્રહ્મશતમ્ ।
બ્રહ્મા ચતુર્મુખો ધાતા વિધાતા કમલાસનઃ ।
અબ્જભૂરાત્મભૂઃ સ્રષ્ટા સુરજ્યેષ્ઠઃ પ્રજાપતિઃ॥ ૯૮॥
હિરણ્યગર્ભો વેદજ્ઞો વેદાઙ્ગો  વેદપારગઃ ।
અજો મનુઃ શતાનન્દો હંસયાનસ્ત્રયીમયઃ॥ ૯૯॥

વિષ્ણુસ્ત્રિવિક્રમઃ શૌરિઃ શ્રીપતિઃ પુરુષોત્તમઃ ।
વૈકુણ્ઠઃ પુણ્ડરીકાક્ષો હૃષીકેશો હરિઃ સ્વભૂઃ॥ ૧૦૦॥
વિશ્વમ્ભરોઽસુરધ્વંસી માધવો બલિબન્ધનઃ ।
અધોક્ષજો મધુદ્વેષી કેશવો વિષ્ટરશ્રવઃ॥ ૧૦૧॥
શ્રીવત્સલાઞ્છનઃ શ્રીમાનચ્યુતો નરકાન્તકઃ ।
વિશ્વક્સેનશ્ચક્રપાણિઃ પદ્મનાભો જનાર્દનઃ॥ ૧૦૨॥
શ્રીકણ્ઠઃ શઙ્કરઃ શમ્ભુઃ કપાલી વૃષકેતનઃ ।
મ્રુત્યુઞ્જયો વિરૂપાક્ષો વામદેવસ્ત્રિલોચનઃ॥ ૧૦૩॥
ઉમાપતિઃ પશુપતિઃ સ્મરારિસ્ત્રિપુરાન્તકઃ ।
અર્ધનારીશ્વરો રુદ્રો ભવો ભર્ગઃ સદાશિવઃ॥ ૧૦૪॥
જગત્કર્ત્તાઽન્ધકારાતિરનાદિનિધનો હરઃ ।
મહાસેનસ્તારકજિદ્ગણનાથો વિનાયકઃ॥ ૧૦૫॥
વિરોચનો વિયદ્રત્નં દ્વાદશાત્મા વિભાવસુઃ ।
દ્વિજારાધ્યો વૃહદ્ભાનુશ્ચિત્રભાનુસ્તનૂનપાત્॥ ૧૦૬॥
દ્વિજરાજઃ સુધાશોચિરૌષધીશઃ કલાનિધિઃ ।
નક્ષત્રનાથઃ શુભ્રાંશુઃ સોમઃ કુમુદબાન્ધવઃ॥ ૧૦૭॥
લેખર્ષભોઽનિલઃ પુણ્યજનઃ પુણ્યજનેશ્વરઃ ।
ધર્મરાજો ભોગિરાજઃ પ્રચેતા ભૂમિનન્દનઃ॥ ૧૦૮॥
સિંહિકાતનયશ્છાયાનન્દનો   વૃહતાંપતિઃ ।
પૂર્વદેવોપદેષ્ટા ચ દ્વિજરાજસમુદ્ભવઃ॥ ૧૦૯॥

૯ અથ બુદ્ધશતમ્ ।
બુદ્ધો દશબલઃ શાક્યઃ ષડભિજ્ઞસ્તથાગતઃ ।
સમન્તભદ્રઃ સુગતઃ શ્રીઘનો ભૂતકોટિદિક્ ॥ ૧૧૦॥
સિદ્ધાર્થો મારજિચ્છાસ્તા ક્ષણિકૈકસુલક્ષણઃ ।
બોધિસત્ત્વો નિર્વિકલ્પદર્શનોઽદ્વયવાદ્યપિ  ॥ ૧૧૧॥
મહાકૃપાલુર્નૈરાત્મ્યવાદી સન્તાનશાસકઃ ।

સામાન્યલક્ષણચણઃ પઞ્ચસ્કન્ધમયાત્મદૃક્ ॥ ૧૧૨॥
ભૂતાર્થભાવનાસિદ્ધઃ ચતુર્ભૂમિકશાસનઃ ।
ચતુરાર્યસત્યવક્તા નિરાશ્રયચિદન્વયઃ॥ ૧૧૩॥
યોગો વૈશેષિકસ્તુચ્છાભાવભિત્પટ્પદાર્થદૃક્ ।
નૈયાયિકઃ પોડશાર્થવાદી પઞ્ચાર્થવર્ણકઃ॥ ૧૧૪॥
જ્ઞાનાન્તરાધ્યક્ષબોધઃ સમવાયવશાર્થભિત્ ।
ભુક્તૈકસા વ્યકમોન્તો નિર્વિશેષગુણામૃતઃ  ॥ ૧૧૫॥
સાઙ્ખ્યઃ સમીક્ષ્યઃ કપિલઃ પઞ્ચવિંશતિતત્ત્વવિત્   ।
વ્યક્તાવ્યક્તજ્ઞવિજ્ઞાની જ્ઞાનચૈતન્ય ભેદદૃક્ ॥ ૧૧૬॥
અસ્વસંવિદિતજ્ઞાનવાદી સત્કાર્યવાદસાત્ ।
ત્રિઃપ્રમાણોઽક્ષપ્રમાણઃ સ્યાદ્વાહઙ્કારિકાક્ષદિક્ ॥ ૧૧૭॥
ક્ષેત્રજ્ઞ આત્મા પુરુષો નરો ના ચેતનઃ પુમાન્ ।
અકર્ત્તા નિર્ગુણોઽમૂર્તો ભોક્તા સર્વગતોઽક્રિયઃ॥ ૧૧૮॥
દ્રષ્ટા તટસ્થઃ કૂટસ્થો જ્ઞાતા નિર્બન્ધનોઽભવઃ ।
બહિવિકારો નિર્મોક્ષઃ પ્રધાનં બહુધાનકમ્॥ ૧૧૯॥
પ્રકૃતિઃ  ખ્યાતિરારૂઢપ્રકૃતિઃ  પ્રકૃતિપ્રિયઃ  ।
પ્રધાનભોજ્યોઽપ્રકૃતિર્વિરમ્યો    વિકૃતિઃ  કૃતી॥ ૧૨૦॥
મીમાંસકોઽસ્તસર્વજ્ઞઃ શ્રુતિપૂતઃ સદોત્સવઃ ।
પરોક્ષજ્ઞાનવાદીષ્ટપાવકઃ સિદ્ધકર્મકઃ॥ ૧૨૧॥
ચાર્વાકો ભૌતિકજ્ઞાનો ભૂતાભિવ્યક્તચેતનઃ ।
પ્રત્યક્ષૈકપ્રમાણોઽસ્તપરલોકો ગુરુશ્રુતિઃ॥ ૧૨૨॥
પુરન્દરવિદ્ધકર્ણો વેદાન્તી સંવિદદ્વયી ।
શબ્દાદ્વૈતી સ્ફોટવાદી પાખણ્ડઘ્નો નયૌઘયુક્ ॥ ૧૨૩॥

૧૦ અથ અન્તકૃચ્છતમ્ ।
અન્તકૃત્પારકૃત્તીરપ્રાપ્તઃ પરિતમઃ સ્થિતઃ ।
ત્રિદણ્ડી દણ્ડિતારાતિર્જ્ઞાનકર્મસમુચ્ચયી॥ ૧૨૪॥

સંહૃતધ્વનિરુચ્છન્નયોગઃ (ધ્વનિરુત્સન્ન) સુપ્તાર્ણવોપમઃ ।
યોગસ્નેહાપહો યોગકિટ્ટિનિર્લેપનોદ્યતઃ॥ ૧૨૫॥
સ્થિતસ્થૂલવપુર્યોગો ગોર્મનોયોગકાર્યકઃ ।
સૂક્ષ્મવાક્ચિત્તયોગસ્થઃ સૂક્ષ્મીકૃતવપુઃક્રિયઃ॥ ૧૨૬॥
સૂક્ષ્મકાયક્રિયાસ્થાયી સૂક્ષ્મવાક્ચિત્તયોગહા ।
એકદણ્ડી ચ પરમહંસઃ પરમસંવરઃ॥ ૧૨૭॥
નૈઃ કર્મ્યસિદ્ધઃ પરમનિર્જરઃ પ્રજ્વલત્પ્રભઃ ।
મોઘકર્મા ત્રુટત્કર્મપાશઃ શૈલેશ્યલઙ્કૃતઃ॥ ૧૨૮॥
એકાકારરસાસ્વાદો વિશ્વાકારરસાકુલઃ ।
અજીવન્નમૃતોઽજાગ્રદસુપ્તઃ શૂન્યતામયઃ॥ ૧૨૯॥
પ્રેયાનયોગી ચતુરશીતિલક્ષગુણોઽગુણઃ ।
નિઃપીતાનન્તપર્યાયોઽવિદ્યાસંસ્કારનાશકઃ॥ ૧૩૦॥
વૃદ્ધો નિર્વચનીયોઽણુરણીયાનનણુપ્રિયઃ ।
પ્રેષ્ઠઃ સ્થેયાન્ સ્થિરો નિષ્ઠઃ શ્રેષ્ઠો જ્યેષ્ઠઃ સુનિષ્ઠિતઃ॥ ૧૩૧॥
ભૂતાર્થશૂરો ભૂતાર્થદૂરઃ પરમનિર્ગુણઃ ।
વ્યવહારસુષુપ્તોઽતિજાગરૂકોઽતિસુસ્થિતઃ॥ ૧૩૨॥
ઉદિતોદિતમાહાત્મ્યો નિરુપાધિરકૃત્રિમઃ  ।
અમેયમહિમાત્યન્તશુદ્ધઃ સિદ્ધિસ્વયંવરઃ॥ ૧૩૩॥
સિદ્ધાનુજઃ સિદ્ધપુરીપાન્થઃ સિદ્ધગણાતિથિઃ ।
સિદ્ધસઙ્ગોન્મુખઃ  સિદ્ધાલિઙ્ગ્યઃ  સિદ્ધોપગૂહકઃ॥ ૧૩૪॥
પુષ્ટોઽષ્ટાદશસહસ્રશીલાશ્વઃ પુણ્યશમ્બલઃ ।
વૃત્તાપ્રયુમ્યઃ પરમશુક્લેશ્યોઽપચારકૃત્॥ ૧૩૫॥
ક્ષેપિષ્ઠોઽન્ત્યક્ષણસખા પઞ્ચલધ્વક્ષરસ્થિતિઃ ।
દ્વાસપ્તતિપ્રકૃત્યાસી ત્રયોદશકલિપ્રણુત્॥ ૧૩૬॥
અવેદોઽયાજકોઽયજ્યોઽયાજ્યોઽનગ્નિપરિગ્રહઃ ।
અનગ્નિહોત્રી પરમનિઃસ્પૃહોઽત્યન્તનિર્દયઃ॥ ૧૩૭॥
અશિષ્યોઽશાસકોઽદીક્ષ્યોઽદીક્ષકોઽદીક્ષિતોઽક્ષયઃ ।
અગમ્યોઽગમકોઽરમ્યોઽરમકો જ્ઞાનનિર્ભરઃ॥ ૧૩૮॥

મહાયોગીશ્વરો દ્રવ્યસિદ્ધોઽદેહોઽપુનર્ભવઃ ।
જ્ઞાનૈકચિજ્જીવઘનઃ સિદ્ધો લોકાગ્રગામુકઃ॥ ૧૩૯॥

જિનસહસ્રનામસ્તવનફલમ્ ।
ઇદમષ્ટોત્તરં નામ્નાં સહસ્રં ભક્તિતોઽર્હતામ્ ।
યોઽનન્તાનામધીતેઽસૌ મુક્ત્યન્તાં ભક્તિમશ્નુતે॥ ૧૪૦॥
ઇદં લોકોત્તમં પુંસામિદં શરણમુલ્વણમ્ ।
ઇદં મઙ્ગલમગ્રીયમિદં  પરમપાવનમ્॥ ૧૪૧॥
ઇદમેવ પરમતીર્થમિદમેવેષ્ટસાધનમ્ ।
ઇદમેવાખિલક્લેશસઙ્ક્લેશક્ષયકારણમ્ ॥ ૧૪૨॥
એતેષામેકમપ્યર્હન્નામ્નામુચ્ચારયન્નઘૈઃ ।
મુચ્યતે કિં  પુનઃ સર્વાણ્યર્થજ્ઞસ્તુ જિનાયતે॥ ૧૪૩॥
ઇતિ પણ્ડિત આશાધરવિરચિતં જિનસહસ્રનામસ્તોત્રં અથવા

જિનસહસ્રનામસ્તવનં સમ્પૂર્ણમ્ ।

